Gebed van ‘n musiekstudent





In Jesus naam bid ek vir ‘n wonderwerk bo wonderwerke. Here, kom asb deur U Gees en kom speel deur my. Ek wil positief voel en uitsien om eksamen te gaan speel. Ek kom bid vir my eksaminator, dat U die perfekte een sal stuur, wat my gemaklik en lekker sal laat voel. Ek kom bid vir my Lys A dat U my vingers flink sal maak, spesifiek en dat hulle konstante spoed sal bly, dat my konsentrasie daar sal bly en dat ek elke oomblik van lys A sal geniet. Dat ek die eksaminator sal versoet met Barokmusiek. Dat die musiek lig en soet sal wees  soos nog nooit.





In Jesus naam bid ek vir my lys B. O Here Jesus, ek is nie Beethoven nie, maar ek bid dat U asb daai ongelooflike gevoel in my spel sal plaas. U weet ek is moeg, en ek het alles nou gedoen wat ek kon (miskien was hierdie alles nie genoeg nie). Ek kom bid dat U die melodie sal laat vloei en  Beweging 1 laat uitstyg. En my Albertibas saggies maar begeleidend laat wees. My trillers flink en effektief, elke kadens skoon en netjies sal laat klink. Here dat my pols/ tydmaat dieselfde sal bly - dat ek op al hierdie dinge sal konsentreer. Dat ek myself hierin kan inleef, vir ‘n oomblik die eksaminator vergeet en myself verloor in Beethoven se dramatiese melodieë. Tweede beweging: Dat ek die kalmte en rustigheid kan skep, met ‘n sagte begeleidende  linkerhand, met ‘n melodie (regs) wat sal klink. Al die trillers, Here, effektief en in tyd, korrek en mooi. Daai laaste gedeelte, dat die melodie sal vloei en dat U deur my ‘n absolute soet emosie sal skep. In Jesus Christus se naam.





T.o.v. my derde beweging, wat eintlik moet “prestisimo”  wes, dat hy in tyd sal bly, van die begin tot die einde. Dat ek ‘n opgewekte atmosfeer kan skep, afwagting. Die trillers, dat hulle flink, korrek en in tyd sal wees. Weereens die Alberti-bas, dat U dit deur my sal laat vloei, dat dit begeleidend en soet sal wees. Here, dat ek op die regte momente die dinamiek sal laat vloei. In Jesus se naam daai 5-4 , dat ek daai lopie sal in tyd regkry. O ja Here , die  ////, met die linkerhand en dan die V I / V I / V I. Dat ek dit sal regkry - effektief. Die opvolgende note nie te kort nie - en ook in tyd. DAN Here, die ta te ti /// in die linkerhand teenoor die /// in die regterhand op daai 2 plekke - ek smeek U, sal U vir my ‘n bonatuurlike oomblik skep waar ek dit sal regkry en ek net kan sê - dit was absoluut God!! Die einde, dat ek dit in tyd speel en dat dit treffend sal wees.





Lys C: Here ek kom bid dat elke noot sal regdruk. U weet dis nie hieroor en daaroor nie. Die oktawe wat ek met my linkerhand moet speel druk soms skeef en dissonante. Help my daarmee. Maak seblief my hande sterk en flink, dat ek in tyd sal speel. Here ook daai (RH)3 -2(LH) - O my God, dit het ‘n wonderwerk nodig. My God, die PEDAAL. Help my om te konsentreer daarop. Ek wil bid dat die melodie sal uitkom en dat dit sal vloei soos wat dit moet. 
